
TALENT FOR THE WORLD  

THE FIRST SHOW 

 

 

Yayasan Raja Muda Selangor (YRMS) 

 

Telah ditubuhkan oleh DYMM Sultan Sharafuddin Idris Shah ketika Baginda Tuanku 

merupakan Raja Muda Selangor. Dengan harapan untuk membuat suatu kelainan, 

YRMS terbentuk daripada kepercayaan Baginda Tuanku bahawa terdapat ramai belia 

yang mempunyai kesukaran dari segi akademik tetapi memiliki bakat dan kemahiran 

yang terpendam. Jika diberikan peluang serta bimbingan akan membolehkan mereka 

melaksanakan impian dan keinginan mereka untuk berjaya. 

 

Apabila kita melihat keadan dunia yang kompleks, isu kritikal adalah dalam memupuk 

belia muda hari ini untuk membina kepercayaan, keyakinan, keperibadian serta 

kemahiran yang cekap. Seiring ke arah itu, YRMS ingin memainkan peranan penting 

dalam membina beberapa program dan latihan bagi membantu bakat muda dari 

golongan usia 15 hingga 29 tahun. 

 

 

Pameran Pertama 

 

Pameran Pertama 'Talent For The World' merupakan pameran yang ulung oleh Yayasan 

Raja Muda Selangor. Program ini adalah merupakan satu usaha untuk membantu serta 

mengenengahkan belia-belia yang berbakat besar tetapi serta kekurangan dan tidak 

berpeluang untuk meneruskan pengajaran mereka. Dengan adanya program seperti ini 

belia-belia tersebut akan dibimbing dan dilatih oleh seorang mentor. Bakat mereka akan 

dicungkil serta dikembangkan kerana bakat adalah satu anugerah yang tidak harus 

dipersiakan. 

 

Diharap belia-belia ini akan mempergunakan bakat besar mereka untuk berdikari dan 

menjadikan ia sebagai satu kerjaya serius satu hari nanti. Tiga orang belia tersebut ialah 

Azhar Md. Asrar, Wong Eng Leong dan Goh Chiu Kuan. Ketiga-tiga belia ini telah terpilih 

untuk mengikuti program latihan selama dua setengah tahun di bawah bimbingan mentor 



mereka iaitu Juhari Said. Selama dua setengah tahun mereka telah dilatih serta diuji dan 

pameran ini akan membuktikan kesungguhan serta kemampuan mereka. 

Setelah pameran ini berakhir ketiga-tiga belia ini akanmembuat program amal. Mereka 

akan bekerja dan mengajar di rumah anak-anak yatim selama enam bulan. Kerja khidmat 

masyarakat ini bukan sahaja akan mendekatkan kesenian kepada masyarakat malahan 

ia membuat mereka lebih bertanggungjawab dan juga sebagai tanda terima kasih. 

 

PELUKIS 

 

Ketiga-tiga pelukis di bawah perhatian seorang pelukis, Encik Juhari Said, telah 

bertungkus-lumus untuk menyiapkan projek mereka untuk dipersembahkan di pameran 

yang bakal diadakan pada 21 September 2005. Encik Juhari Said telah banyak 

mengadakan perbincangan bersama-sama menteenya berkaitan dengan perkembangan 

mereka itu. 

Azhar bin Md. Asrar memiliki sebuah pengisar batu dan telah pergi ke Simpang Pulai, 

Ipoh untuk mendapatkan batu mar-mar yang berkualiti serta telah selesai menyiapkan 

beberapa bahan pameran untuk pameran seni nanti 

Mesin membuat tembikar telah banyak membantu Goh Chiu Kuan untuk menyediakan 

bahan pameran beliau yang terdiri daripada pasu-pasu dan barang seramik. 

Sebilangannya telah dipamerkan ketika Pameran Kraf pada Mac 2005. 

Dalam masa yang sama, Wong Eng Leong telah melukis dengan penuh 'semangat' bagi 

membuat persiapan untuk pameran yang bakal tiba, 

 

MENTOR 

Juhari Said telah dilahirkan pada tahun 1961 di Gopeng Perak. Beliau mendapat 

pendidikan seni lukis di Institut Teknologi MARA (kini dikenali sebagai Universiti 

Teknologi MARA) dari tahun 1979 sehingga 1983. Pada tahun 1993 Kerajaan Perancis 

telah menganugerahkan beliau Geran Penyelidikan Seni lukis di Paris dan pada tahun 

berikutnya beliau juga telah dianugerahkan Geran Penyelidikan Seni cetak di Tokyo, 

Jepun. 

Semenjak tahun 1983 beliau banyak berpameran serta mengembara. Beliau telah 

mengadakan 4 pameran solo, lebih 40 pameran antarabangsa dan 50 pameran 

tempatan. Di samping itu beliau sering mengadakan bengkel dan ceramah seni lukis 

untuk pelajar-pelajar universiti dan kolej seni lukis tempatan. Kini beliau menetap dan 

berkarya di kediaman dan juga studio beliau yang di kenali sebagai Akal di Ulu, Hulu 

Langat, Selangor, iaitu kira-kira 45 minit perjalanan berkereta dari Kuala Lumpur. 



 

 

 

BAGAIMANA SAYA BERJUMPA MEREKA? 

oleh Juhari Said, Akal di Ulu, 20 JULAI 2005 

 

Melalui seorang teman pelukis, saya diperkenalkan dengan Allahyarham Dato Syed 

Ibrahim dan isterinya Datin Mariam Yusof. Pasangan usahawan ini merupakan tokoh 

yang banyak membantu golongan pelukis, termasuk saya." Banyak pelukis yang saya 

bantu sudah berjaya, tapi saya suka memerhatikan mereka dari jauh sahaja." Itu kata-

kata Dato' Syed Ibrahim yang terakhir kepada saya. Istilah "jauh" disini mencerminkan 

keperibadian Dato' Syed Ibrahim yang rendah diri dan tidak gemar publisiti. Mereka 

dengan murah hati membenarkan saya menggunakan salah sebuah banglo dua tingkat 

milik mereka sebagai studio bersebelahan SISMA AUTO di Lorong Yap Kwan Seng, tidak 

jauh dari Menara Berkembar Petronas (KLCC). 

 

Di studio inilah saya bertemu Azhar, ketika itu beliau masih SISMA AUTO. Tugasnya 

menjaga pasu bunga dan kadang menjadi pemandu. Minatnya pada kerja kreatif tiga  



dimensi amat mendalam. Azhar pendiam orangnya, tetapi kalau diperhatikan, beliau 

sebenarnya tidak pernah duduk diam. Beliau sentiasa berbuat sesuatu, melukis, 

menanam pokok bunga, dan kadang-kadang padang rumput yang dipotong pun direka 

corak tertentu.Apa lagi meja tulisnya sentiasa diubah hampir setiap hari. 

 

Azhar merupakan seorang manusia yang sering resah, tetapi selalu tersenyum dan 

gemar mengucapkan “ Entahlah .. bang ”. Kalau dilihat dari susuk tubuhnya, saya rasa 

tidak banyak orang yang mahu menjadi majikannya. Ditambah pula oleh rupa dan 

gayanya yang kurang menarik. Selalunya manusia kreatif memang begitu, kehebatan 

selalu terpancar pada karya, bukan paras dan rupa.   

"Jangan nilai rupa paras ku, tapi ambil apa di tangan ku"- RUMI 

 

Hampir dua tahun saya berkongsi studio bersama-sama Azhar di Lorong Yap Kwan 

Seng. Disitulah saya perhatikan segala-galanya. Setelah rumah dan studio saya siap di 

Hulu Langat, saya pun berpindah, tetapi Azhar masih di studioYap Kwan Seng, berkarya 

bersama-sama banjir lumpur yang kerap melanda. "Juhari, please look after Azhar “ 

pesan Datin Mariam sebelum saya berpindah. Sebenarnya Azhar saya bawa berpindah 

bersama-sama fikiran dan simpati saya ke Hulu Langat. Benak saya selalu berfikir 

bagaimana cara saya dapat membantu seorang bapa yang mempunyai tiga orang anak 

kecil itu tetapi masih bersemangat untuk berkarya dan ingin menjadikan seni itu sebagai 

dirinya. Saya sebagai pelukis sepenuh masa, segala-galanya amat terbatas dan kadang 

kadang tidak berdaya, cuma yang sering membara adalah api jiwa. Saya bertemu Goh 

Chiu Kuan dan Wong Eng Leong ketika mereka menyertai Kem Sonneratia anjuran Balai 

Seni Lukis Negara di Taman Alam, Kuala Selangor pada tahun 2002.Bersama kira-kira 

25 orang pelajar kolej dan university tempatan, Encik Hasnul Jamal Saidon, Encik Fuad 

Osman, Cik Bibi Chew (kini puan), Puan Sharmiza Abu Hassan, serta saya merupakan 

fasilitator untuk projek ini. 

 

Di sini kami bertemu kumpulan pelajar yang datang dari pelbagai kolej dan universiti 

(kami istilahkan sebagai pelbagai jenama). Bengkel ini dihadiri oleh anak-anak muda 

yang penuh kenakalan, lucu dan berbagai-bagai ragam. Mereka ini sering berperang 

dengan perasaan dan tugas kami adalah untuk menjinakkan perasaan anak-anak muda 

ini agar mereka boleh berkarya secara kreatif dan konstruktif. Tugas ini memang berat, 

membimbing anak anak muda ini dalam masa lima hari, mengikis "jenama" diri serta 

menyatukan hati dan budi mereka. 

 

Goh Chiu Kuan, seorang yang periang dan cergas dalam serba-serbi. Kulit putih dan 

susuk tubuhnya sekali imbas macam anak "tauke besar" tetapi banyak orang yang tidak 

tahu bapanya hanya buruh kasar dan kalanya penarik beca di Teluk Intan. Kesempitan 

hidup keluarganya membuatkan beliau tidak dapat meneruskan pengajiannya di kolej 



swasta. Beliau amat meminati bidang seramik dan mahu menjadikan bidang ini sebagai 

kerjayanya. 

 

Wong Eng Leong, seorang peserta yang agak tidak menonjol pada awalnya. Rambutnya 

panjang serta perwatakannya yang agak pendiam membuat dirinya kurang menonjol. 

Kemudian pada hari ketiga, beliau sudah mula menunjukkan 'belang'nya. Suatu pagi, 

setelah pulang dari ekspedisi meredah hutan bakau, Wong Eng Leong bersama-sama 

rakannya sudah punya satu rancangan hebat untk saya dan Encik Hasnul. Dengan badan 

yang penuh lumpur mereka datang mengejar kami berdua. Kelucuan itu memecahkan 

segala-galanya. Mungkin ekspedisi hutan bakau serta menyambut hari jadi Cik Bibi 

dalam lumpur amat menggembirakan mereka. Begitulah alam, bau busuk lumpur bakau 

rupanya boleh menerbitkan keharuman persahabatan yang saya ingati hingga ke hari ini. 

 

Bapa Wong Eng Leong bekerja sebagai pembeli besi buruk di Kelantan. Tidak lama 

selepas itu saya mendapat tahu bahawa bapanya baru sahaja meninggal dunia dan 

kesempitan hidup membuatkan beliau terpaksa berhenti belajar. Pernah beliau ditanya 

oleh pensyarah di kolejnya bagaimana beliau akan menyara hidupnya. Jawapannya agak 

mudah, "Saya tak boleh mati punya." Jawapan itu agak lucu bunyinya, tetapi bagi saya 

ia cukup untuk memperlihatkan jiwa dan semangat kental dirinya. 

 

Yayasan Raja Muda Selangor sememangnya mengalu-alukan bakat serta semangat 

yang sebegini. Saya melihatinya sebagai rezeki buat mereka bertiga. Program selama 

dua setengah tahun ini bukan sahaja mencabar bakat dankesungguhan mereka, malah 

menguji bimbingan dan tunjuk ajar saya. Kejayaan adalah sebuah kegembiraan, tetapi 

kegagalan terletak di bahu saya. 

 

"Semoga berjaya." 

 

 

 

 

 

 

 

 



 

 

 

AZHAR MD. ASRAR 

 

Tiada pendidikan asas dalam bidang ukiran. Mendapat tunjuk ajar daripada En. Juhari 

dari tahun 1996-2005 

 

Pameran 

 

1997 Pameran Terbuka, Galeri Shah Alam. 

1998 Pameran Terbuka, Galeri Shah Alam. 

 

Karya Azhar merupakan arca naif yang tidak melibatkan apa-apa dorongan bersifat 

fomaliti.la merupakan betuk-bentuk yang berkisar kepada isteri dan anak-anaknya. 

 



 

 

 



 

 

 



 

 

 

Wong Eng Leong, Mac 1979 

 

Pendidikan 

2000-2003 Diploma in Fine Art, Malaysia Institute of Art 

 

Pameran & Aktiviti 

2000 Lukisan, pameran oleh jabatan Seni Halus, MIA, Galeri MIA, Kuala Lumpur. 
Pemasangan 2001, Pameran Studio Eksperimen, Galeri MIA, Kuala Lumpur. 
2002 Sonneratia 2002, Balai Seni Lukis Negara, Kuala Lumpur. 
Pameran Anugerah Seni Nokia 2003, Galeri Seni Ramsay Ong, Kuala Lumpur. 
 
Anugerah 
Anugerah Eng Tay 2001 
Anugerah Eng Tay 2002 
2003 MIA, Anugerah Merit 
 

Eng Leong sering dikejutkan tentang sifat kemanusiaan. la cuba menonjolkan sifat-sifat 
haiwan dalam diri manusia. 

 



 

 

 



 

 



 

 

 

GOH CHIU KUAN, Julai 1981 
 
Pendidikan  
2000-2002 ,Central Academy of Art, Kuala Lumpur. 
 
Anugerah 
2002  Anugerah Belia Terbaik Kem Belia ASEAN, Myammar. 
2002 Anugerah Peserta Terbaik, Sonneratia, Balai Seni Lukis Negara. 
 
Pameran dan bengkel  
2005 Mewakili Malaysia di SSEAYT (kapal belia asia tenggara dan jepun) 
2005 Artis jemputan "AIR" art exhibition Kelab Putrajaya. 
2004 Terpilih mewakili Malaysia ke Kem Belia ASEAN Ke-5. 
2004 Pameran jemputan di MCC Art Garden Kuala Lumpur dan Pertunjukan Pembukaan  
         Muzium Seni Chung Chen Sun. 
2003 Mengambil bahagian dalam Pameran Budaya untuk Keamanan dan  
         Pembangunan, Vientiane-Luang, Prabang. 
2002 Sonneratia, Kem dan Pameran Seni, Balai Seni Lukis Negara 
 
 
Goh, begitu cenderung kepada seramik yang berfungsi pada asalnya dari siri berlian telah 
mengembangkanbentuk tersebut kepada arca-arca meja. 



 

 

 



 

 

 

 


